
HM HONDBÓLTUR

Vónirnar vóru góðar til donsku OL-gullvinnararnar, 
men alt sakk saman longu í 1/8-finaluni.

EYÐMÝKJANDI DANSKT TAP

Sum nýklaktir OL-gullvinn
arar frá OL í Rio de Janeiro 
síðsta summar, so vóru vón
irnar sum vera man góðar 
til danska hondbóltslands
liðið, sum eisini spældi seg 
leikandi lættliga víðari úr 
bólkaspælinum. Við fimm 
sigrum í fimm dystum kom 
Danmark víðari sum eittari. 
Svøríki, Egyptaland, Katar, 
Argentina og Bahrain megn
aðu einki at gera við danir.

Í 1/8-finaluni rendi Dan
mark seg inn í Ungarn. 
Óheppið fyri danir, so varð 
ungarska stjørnan, Laszlo 

Nagy, vorðin klárur til dyst
in, og gjørdi Ungarn væl 
sterkari enn ein framman
undan hevði sæð í kapping
ini.

Og tað bleiv júst so trup
ult, sum nøkur høvdu óttast. 
Ungarn var á odda so at siga 
allan dystin, og eftir hálv
leiðsleiðslu áljóðandi 14-13 
vunnu teir at enda dystin 
27-25 og tveittu eitt skakað 
danskt lið úr kappingini.

– Vit sóu eitt lið, sum 
í stóran mun manglaði 
svongd. Eg fekk ikki eyga 
á eitt danskt lið, sum var 

svangt eftir sigrinum – eg 
veit væl, at teir spældu fyri 
at vinna – men teir fingu 
ikki tað viljastyrkina við inn 
á vøllin, og teir fingu heldur 
ikki givið hvørjum øðrum 
hana, segði TV2-serfrøðing
urin Bent Nyegaard eftir 
dystin.

– Har var eingin ferð, 
spæligleði ella smíl. Høvdini 
hingu og verjan varð send 
runt av teimum kviku ung
arunum. Ungarn knústi 
donsku verjuna lættliga. 
Nakrir danir høvdu okkurt 
at bjóða upp á, men sum 

eitt lið riggaði tað bara ikki. 
Vit taptu heilt uppiborið 
ímóti einum liði, sum hevði 
svongd, hug og orku, segði 
hann víðari.

Hetta var fyrstu ferð í 12 
ár, at Danmark reyk út so tíð
liga í einum endaspæli. Hetta 
var samstundis seinasta 
endaspæl við íslendska Guð
mundi Guðmundssyni sum 
venjara. Hann gevst í summ
ar, tá ið Nikolaj Jacobsen 
tekur við.

Makedonski Kiril Lazarov gjørdist HM-toppskjútti

All Star-liðið:
Leikpláss	 Leikari	 Land
Vinstri vongur:	 Jerry Tollbring	 Svøríki	
Vinstri bakkur:	 Sander Sagosen	 Noreg
Spælbýtari:	 Damagoj Duvnjak	 Kroatia	
Høgri bakkur:	 Nedim Remili	 Frakland
Høgri vongur:	 Kristian Bjørnsen	 Noreg
Strikuspælari:	 Bjarte Myrhol	 Noreg	
Málverji:	 Vincent Gérard	 Frakland	
Besti leikari:	 Nikola Karabatic	 Frakland	

Toppskjúttar:
Nr.	 Navn	 Land	 Mál
1	 Kiril Lazarov	 Makedonia	 50
2	 Sérgio Lopes	 Angola	 47	
3	 Amine Bannour	 Tunesia	 45	
3	 Kristian Bjørnsen	 Noreg	 45	
5	 Niclas Ekberg	 Svøríki 	 43	
6	 Bjarte Myrhol	 Noreg	 42	
7	 Sander Sagosen	 Noreg	 41	
8	 Luka Cindric	 Kroatia	 39	
8	 Federico Fernandez	 Argentina	 39	
10	 Gábor Császár	 Ungarn	 38	
11	 Gašper Marguč	 Slovenia	 38	
11	 Jerry Tollbring	 Svøríki	 38	

Bestu málverjar:
Nr.	 Leikari	 Land	 %
1	 Espen Christensen	 Noreg	 44
2	 Andreas Wolff	 Týskland	 43
3	 Vincent Gérard	 Frakland	 40
3	 Niklas Landin	 Danmark	 40
3	 Andreas Palicka	 Svøríki	 40
6	 Mikael Appelgren	 Svøríki	 39
7	 Rodrigo Corrales	 Spania	 36
7	 Maik dos Santos	 Brasilia	 36
7	 Silvio Heinevetter	 Týskland	 36
10	 Makrem Missaoui	 Tunesia	 35

NOREG SKRIVAÐI SØGU 


